
ТОК ҚАТОР ОРАЛАРИГА ИШЛОВ БЕРУВЧИ АГРЕГАТЛАР ТАХЛИЛИ 

Aкбаржонов  Муҳаммадсодиқ  Қуёшбек  ўғли  

Aндижон  қишлоқ  хўжалиги  ва  агротехнологиялари  институти  

2-босқич  48-гуруҳ  талабаси  

Ғофурова  Барнохон  Исроилжон  қизи  

Aндижон  қишлоқ  хўжалиги  ва  агротехнологиялари  институти  

2-босқич  4 7-гуруҳ  талабаси  

Мамарасулова  Манирахон  Турсунбоевна  

Aндижон  қишлоқ  хўжалиги  ва  арготехнологиялари  институти  доценти  

 

Аннотация: Ток қатор ораларига ишлов беришда қўлланилаѐтган агрегатлар 

тахлили келтирилган. 

Калит сўзлар: Ток, энергия, ресурс, технология, техника, тупроқ, ѐқилғи-мойлаш, 

юмшатиш, шудгорлаш, чизеллаш, тирмалаш, тебранма, ѐнилғи, меҳнат 

 

Ўзбекистон Республикаси Президентининг 2019 йил 23 октябрдаги “Ўзбекистон 

Республикаси қишлоқ хўжалигини ривожлантиришнинг 2020-2030 йилларга 

мўлжалланган стратегиясини тасдиқлаш тўғрисида» ги ПФ-5853 сонли ва 2022 йил 28-

январдаги «2022-2026 йилларга мўлжалланган Янги Ўзбекистоннинг тараққиѐт 

стратегияси тўғрисида» ги ПФ-60-сонли Фармонлари, 2019 йил 20 мартдаги 

«Ўзбекистон Республикасида боғдорчилик ва иссиқхона хўжалигини янада 

ривожлантириш чора-тадбирлари тўғрисида» ги ПҚ-4246-сонли ва 2019 йил 11 

декабрдаги «Мева-сабзавотчилик ва узумчилик тармоғини янада ривожлантириш, 

соҳада қўшилган қиймат занжирини яратишга доир қўшимча чора-тадбирлар 

тўғрисида» ги ПҚ-4549-сонли Қарорлари ҳамда мазкур фаолиятга тегишли бошқа 

меъѐрий-ҳуқуқий ҳужжатларда белгиланган вазифаларни амалга оширишда муҳим 

вазифалар белгилаб қўйилган. 

Ҳозирги кунда дунѐ амалиѐтида энергия ва ресурслардан самарали фойдаланиш, 

уларни тежайдиган технология ва техника воситаларини ишлаб чиқиш ҳамда 

амалиѐтга жорий этиш етакчи ўринни эгаллаган. Ерларга ишлов бериш қишлоқ 

хўжалиги ишлаб чиқаришида энг кўп энергия талаб қиладиган жараѐн бўлиб, қишлоқ 

хўжаликда боғларни ҳосилини етиштириш ва боғ қатор орасига сифатли ишлов 

беришда сарфланаѐтган умумий энергиянинг 40–50 фоизи ушбу жараѐнни бажариш 

учун сарфланади. Бу борада ривожланган чет эл мамлакатларида, жумладан АҚШ, 

Германия, Англия, Италия ва бошқа давлатларда маълум ютуқларга эришилган бўлиб, 

уларда кам энергияҳажмдор   тупроққа ишлов бериш технологиялари, машина ва иш 

органларини қўллашга алоҳида эътибор қаратилмоқда. 

Ўзбекистон қишлоқ хўжалигида тупроққа ишлов беришда энергия сарфини 

камайтириш ва юқори самарадорликка эга бўлган модернизациялашган машиналарни 

ишлаб чиқиш ва жорий этишни ташкил этишга қаратилган кенг қамровли чора-

тадбирлар амалга оширилмоқда. Бу борада, жумладан, энергия ва ресурсларни тежаш 

ҳисобига ѐқилғи-мойлаш материаллари, меҳнат сарфи ва бошқа харажатларни 

камайтириш, иш унумдорлигини ошириш мақсадида боғ қатор ораларига ишлов 

беришнинг минимал технологиялари ҳамда уларни амалга оширадиган машиналарни 

яратишга бағишланган қатор илмий-тадқиқот ишлари олиб борилган. 

Боғдорчиликка ихтисослашган туманларнинг тупроғи табиий шароитга кўра бир-

биридан кескин фарқ қилади. Шунга кўра экин тури ҳам тўғри танланиши тавсия 

этилади. Ёш мева ниҳоллари экилган майдонларда ҳосилдорликни ошириш мақсадида 

сифатли ишлов бериш турли қишлоқ хўжалик машина ва мосламалардан 

фойдаланилади. 

Ҳозир Республикамиздаги ток қатор ораларига ишлов бериш кўп ҳолларда 

уларни чуқур юмшатиш, шудгорлаш, чизеллаш, юмшатиш ва тирмалашдан иборат 

бўлиб, бунда асосан аввал яратилган ҳамда МДҲ мамлакатларидан олиб келинган, 

маънавий жиҳатдан эскирган машиналар мажмуаси ва қуролларидан ҳамда 

боғдорчиликка мўлжалланган махсус тупроққа ишлов берадиган машиналарнинг 

етишмаслиги сабабли пахтачилик комплексининг тупроққа ишлов берадиган машина 

ва қурилмалардан фойдаланилади, яъни, ток қатор ораларини чуқур юмшатиш иш 

органлари тебранма ҳаракат қиладиган ГР-1-60 чуқурюмшаткичдан, шудгорлаш 

умумий ишларга мўлжалланган ПН-4-35, ОъР-3/4-40, ОъРЗ-3/4-40, ПН-3/4-35 плуглар 

ва ПС-4-30 боғдорчилик плугидан, шунингдек, ПЧН-3,2 ва ПЧН-4,1 чизелли 

плуглардан, юмшатиш эса ФНВ-240 фрезаси ва КП-2,4 култиваторидан, бороналаш 

БЗТХ-1,0; БЗТС-1,0; БЗСС-1,0 русумли тишли тирмалар ѐрдамида амалга оширилади. 

Аммо ток қатор ораларига бундай усулларда ишлов бериш сарф-харажатларнинг 

ортишига, ортиқча энергия сарфланишига ҳамда экиш муддатларининг чўзилиб 

кетишига олиб келади. 

Кейинги йилларда Италия, Дания, АҚШ, Германия, Франция, Хитой ва бошқа 

қишлоқ хўжалиги машинасозлиги ривожланган давлатларда ток қаторлари ораларига 

ишлов берадиган дискли ва бошқа турдаги юмшатувчи иш органлар билан 

жиҳозланган машиналар ва улар асосида яратилган комбинациялашган машиналар 

кенг қўлланилмоқда. Бунда агрегатнинг бир ўтишида белгиланган технологик 

жараѐнларни ишончли, сифатли ва ўз муддатларида бажарилишига эришиш 

имконияти яратилади. Бу эса ўз навбатида ѐнилғи, меҳнат ва бошқа харажатларни 

камайтириш имконини беради. 

Маълумки, токнинг бир меъѐрда ўсиши, ривожланиши ва ҳосил бериши учун у 

қатор орасидаги тупроққа баҳор-ѐз ва кузда ишлов бериш энг муҳим агротехник 

тадбир ҳисобланади. Чунки бунда тупроқнинг сув-ҳаво режими яхшиланади, бегона 

ўтлар йўқотилади ва токлар қишки совуқлардан ҳимояланади. Ток қатор орасидаги 

тупроққа кузда 25-30 см чуқурликда ишлов берилганда баҳорга келиб, унда кўп 

миқдорда нам тўпланиши ва бегона ўтларнинг йўқолишига эришилинади. 

Ўсиш даври давомида ток қатор ораларидаги бегона ўтларни йўқотиш ва 

тупроқдаги  намни сақлаб туриш учун у қатор ораларидаги тупроқ 10-12 см чуқурликда 

3-4 марта култивация қилинади. Ҳар бир суғоришдан кейин ҳамда лалми ҳудудларда 

эса ҳар бир кучли ѐмғирдан сўнг ток қатор ораларини култивация қилиш зарур 

ҳисобланади. Чунки ток қатор ораларидаги тупроқ юмшатилганда унинг сув-ҳаво 

режими яхшиланиб, токнинг илдиз тизими тез ўсиб, яхши ривожланади ва натижада 

ҳосилдорликни 35-40 % гача орттириш имконияти яратилади. 

Мамлакатимизда ҳозирги вақтда ток қатор ораларига ишлов беришда асосан 

аввал яратилган ҳамда МДҲ мамлакатларидан олиб келинган, маънавий жиҳатдан 

эскирган машиналар ва қуроллардан ҳамда боғдорчиликка мўлжалланган махсус 

тупроққа ишлов берадиган машиналарнинг етишмаслиги сабабли пахтачилик 

комплексининг тупроққа ишлов берадиган машина ва қурилмалардан фойдаланилади. 

Бу ўз навбатида меҳнат, энергия ва эксплуатацион харажатларнинг ортишига олиб 

келади. 

Ток қатор ораларига ишлов берадиган ҳар бир машина ѐки қурилма агротехник 

кўрсаткичларни тўлиқ, ишончли ва сифатли бажариши, конструкцияси эса содда, 

фойдаланишга қулай ҳамда турли тупроқ-иқлим шароитларида ишлай олиши лозим. 

Демак, тупроқнинг сув-ҳаво режими яхшиланиши, бегона ўтларнинг йўқотилиши 

ва токларни қишки совуқлардан ҳимоялаш ҳамда ҳосилдорлиги юқори бўлган сифатли 

маҳсулот олиш учун ток қатор ораларидаги тупроққа белгиланган муддатларда, 

агротехник талаблар даражасида, кам энергия сарфлаган ҳолда ўз вақтида сифатли 

ишлов берилиши зарур. 

